
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Ньӧбӧм кӧрымлӧн донсялӧм вӧсна 2013 воын порсь яй, чипан яй да кольк вӧчысь видз-му овмӧсса тӧвар вӧчысьяслы отсӧг сетӧм могысь рӧскодъяслысь юкӧн вештӧм вылӧ субсидияяс, кутшӧмъясӧс сьӧмӧн могмӧдӧны федеральнӧй сьӧмкудйысь субсидияясӧн,  сетан ног йылысь 
Коми Республикаса Веськӧдлан котыр шуис:

1. Вынсьӧдны Ньӧбӧм кӧрымлӧн донсялӧм вӧсна 2013 воын порсь яй, чипан яй да кольк вӧчысь видз-му овмӧсса тӧвар вӧчысьяслы отсӧг сетӧм могысь рӧскодъяслысь юкӧн вештӧм вылӧ субсидияяс, кутшӧмъясӧс сьӧмӧн могмӧдӧны федеральнӧй сьӧмкудйысь субсидияясӧн,  сетан ног содтӧд серти.

2. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь А.А. Буровлы.

3. Тайӧ шуӧмыс вынсялӧ сійӧс примитан лунсянь да вына сэк, кор урчитӧм пӧрадок серти юклӧма да сетӧма сьӧм Коми Республикаса  республиканскӧй сьӧмкудлы мунан сьӧма воын тайӧ шуӧмӧн урчитӧм могъяс вылӧ. 

Коми Республикаса Юралысь                                                               В. Гайзер 

Сыктывкар 

2013 вося кӧч тӧлысь 24 лун

360 № 

ВЫНСЬӦДӦМА

Коми Республикаса Веськӧдлан котырлӧн

2013 во кӧч тӧлысь 24 лунся 360 №-а шуӧмӧн 

(содтӧд)

Ньӧбӧм кӧрымлӧн донсялӧм вӧсна 2013 воын порсь яй, чипан яй да кольк вӧчысь видз-му овмӧсса тӧвар вӧчысьяслы отсӧг сетӧм могысь рӧскодъяслысь юкӧн вештӧм вылӧ субсидияяс, кутшӧмъясӧс сьӧмӧн могмӧдӧны федеральнӧй сьӧмкудйысь субсидияясӧн,
СЕТАН НОГ
1. Тайӧ Пӧрадокыс урчитӧ сетны 2013 воын видз-му овмӧсса тӧвар вӧчысьяслы (водзӧ - видз-му овмӧсса тӧвар вӧчысьяс), кодъясӧс тадзи шуӧма «Видз-му овмӧс сӧвмӧдӧм йылысь» 2006 во ӧшым тӧлысь 29 лунся 264-ФЗ №-а Федеральнӧй оланпасӧн, ньӧбӧм кӧрымлӧн донсялӧм вӧсна 2013 воын порсь яй, чипан яй да кольк вӧчысь видз-му овмӧсса тӧвар вӧчысьяслы отсӧг сетӧм могысь рӧскодъяслысь юкӧн вештӧм вылӧ субсидияяс, кутшӧмъясӧс сьӧмӧн могмӧдӧны федеральнӧй сьӧмкудйысь субсидияяс (водзӧ - субсидияяс), кутшӧмъясӧс урчитӧма «Ньӧбӧм кӧрымлӧн донсялӧм вӧсна 2013 воын порсь яй, чипан яй да кольк вӧчысь видз-му овмӧсса тӧвар вӧчысьяслы отсӧг сетӧм могысь рӧскодъяслысь юкӧн вештӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъяслы субсидияяс сетан да юклан правилӧяс йылысь» Россия Федерацияса Веськӧдлан котырлӧн 2013 во моз тӧлысь 27 лунся 742 №-а шуӧмӧн.

2. Видз-му овмӧсса тӧвар вӧчысьясӧс, кодъяслӧн эм субсидия босьтан инӧд, бӧръян критерийяс:

а) тайӧ Пӧрадокса 3 пунктын пасйӧм субсидияяс сетан условиеясӧ кутчысьӧм;

б) 2012 волӧн мӧд джынйын кӧрым ньӧбӧмкӧд йитчӧм збыль рӧскодъяслӧн, кутшӧмъясӧс орччӧдӧма 2012 волӧн медводдза джынйын донъяс серти та мында жӧ кӧрым ньӧбӧмлӧн рӧштшӧт донъяскӧд,  содӧм эскӧдӧм; 

в) шыӧдчӧм сетан лун вылӧ видз-му овмӧсса тӧвар вӧчысьӧс абу шуӧма вештысьны вермытӧмӧн либӧ тупканаӧн;

г) видз-му овмӧсса тӧвар вӧчысь Коми Республикаса видз-му овмӧс да сёян-юан министерстволӧн (водзӧ – Министерство) нормативнӧй инӧда актӧн урчитӧм кадӧ сетіс Министерстволы мунан воӧдз кольӧм воын видз-му овмӧсса тӧвар вӧчысьлӧн сьӧма да экономика боксянь серпас йылысь отчёт Россия Федерацияса видз-му овмӧслӧн министерствоӧн вынсьӧдӧм форма серти;

д) шыӧдчӧм сетан лун вылӧ абуӧсь федеральнӧй сьӧмкудйысь да Коми Республикаса республиканскӧй сьӧмкудйысь сьӧм, мый видзӧма колана ногтӧг либӧ торкӧма найӧс сетан условиеяссӧ, бергӧдӧм кузя олӧмӧ пӧрттӧм кӧсйысьӧмъяс.  

3. Субсидияяс сетан условиеяс:

видз-му овмӧсса тӧвар вӧчысьяслӧн (крестьянскӧй (фермерскӧй) овмӧсъяс да аспом подсобнӧй овмӧс нуӧдысь граждана кындзи) эм порсь да (либӧ) лэбач юр лыд;

видз-му овмӧсса тӧвар вӧчысьяслӧн (аспом подсобнӧй овмӧс нуӧдысь граждана кындзи) эм яя лэбач юр лыд.

4. Субсидияяс сетӧны видз-му овмӧсса тӧвар вӧчысьяслы, кодъяс мунан воын вӧчӧны порсь яй, чипан яй да кольк, тӧд вылӧ босьтсьӧ 2012 вося  IV кварталын производство мында, кутшӧмъясӧс арталӧма Канму статистикаса федеральнӧй службалӧн юӧръяс серти Министерстволӧн нормативнӧй инӧда актӧн урчитӧм ставкаяс серти: 

начкана 1 тонна порсь вылӧ (ловъяӧн);

начкана 1 тонна чипан вылӧ (ловъяӧн);

1 дас кольк вылӧ. 

Кор ньӧбӧм кӧрым содӧмкӧд йитчӧм збыль рӧскодъяс этшаджыкӧсь субсидияяс мындаысь, кутшӧмӧс арталӧма субсидияяс ставкаяс серти тайӧ пунктса медводдза-нёльӧд абзацъяс кузя, субсидияяссӧ сетӧны ньӧбӧм кӧрым содӧмкӧд йитчӧм збыль рӧскодъяс мында, кутшӧмъясӧс эскӧдӧма первичнӧй документъясӧн.

5. Субсидияяс босьтӧм могысь видз-му овмӧсса тӧвар вӧчысьяс сетӧны Министерстволы 2013 вося вӧльгым тӧлысь 15 лунӧдз сетана субсидияяс йылысь справка-рӧштшӧтъяс (водзӧ – справка-рӧштшӧтъяс) Министерстволӧн нормативнӧй инӧда актӧн урчитӧм форма да лыддьӧг кузя документъяс серти.

6. Тайӧ Пӧрадокса 5 пункт серти Министерство:

1) воан лунӧ пасйӧ документъяссӧ пасъян журналӧ, кутшӧмӧс лыдпасалӧны, вурӧны да эскӧдӧны Министерствоса печатьӧн;

2)  примитӧм документъяс пасъян лунсянь 10 уджалан лунысь оз сёрджык:

а) видлалӧны документъяслысь:

комплектносьт;

эм-ӧ веськӧдӧмъяс, торксьӧминъяс, помаркаяс, кутшӧмъяс понда оз позь найӧс лыддьыны; 

б) кор эмӧсь ӧткажитан помкаяс, сэки тайӧ Пӧрадокса 8 пункт серти дасьтӧ да ыстӧ видз-му овмӧсса тӧвар вӧчысьлы документъяс примитӧмын ӧткажитӧм йылысь юӧртӧм ӧткажитан помкаяс пасйӧмӧн;

3) документъяс прӧверитӧм бӧрын кӧ абуӧсь тайӧ Пӧрадокса 8 пункт серти ӧткажитан помкаяс, сэки 5 уджалан лунысь оз сёрджык тайӧ пунктса 2 пунктув серти:

найӧс видлалӧ;

дасьтӧ видз-му овмӧсса тӧвар вӧчысьӧн Министерстволы мунан воӧдз кольӧм воын видз-му овмӧсса тӧвар вӧчысьлӧн сьӧма да экономика боксянь серпас йылысь отчёт сетӧм йылысь юӧръяс да индӧ документъяс дорӧпасйӧм юӧръяссӧ;

примитӧ субсидия сетӧм йылысь решение справка-рӧштшӧт эскӧдӧмӧн либӧ примитӧ тайӧ Пӧрадокса 9 пунктын пасйӧм подувъяс серти субсидия сетӧмын ӧткажитӧм йылысь решение; 

юӧртӧ видз-му овмӧсса тӧвар вӧчысьлы субсидия сетӧм йылысь либӧ сійӧс сетӧмын ӧткажитӧм йылысь ӧткажитан помкаяс пасйӧмӧн;

пыртӧ пасъян журналӧ примитӧм решение йылысь лӧсялана гижӧд; 

сетӧ Федеральнӧй казначействолӧн Коми Республикаын веськӧдланінлы справка-рӧштшӧтъяс да субсидияяс вуджӧдӧм вылӧ мынтысян документъяс, кутшӧмъясӧс оформитӧма урчитӧм пӧрадок серти субсидия быд босьтысьлы.

Пасъян журналлӧн, видлавны документъяс примитӧмын ӧткажитӧм йылысь, субсидия сетӧм йылысь, субсидия сетӧмын ӧткажитӧм йылысь юӧртӧмлӧн формаяссӧ урчитӧны Министерствоса нормативнӧй инӧда актӧн.

7. Министерствоӧ справка-рӧштшӧтъяс да тайӧ Пӧрадокса 5 пунктын пасйӧм документъяс сетан лунӧн лыддьӧны Министерствоын найӧс пасъян лун. Справка-рӧштшӧтъяс да документъяс пасъян лунӧ видз-му овмӧсса тӧвар вӧчысьлы, найӧс сетысьлы, сетӧны примитӧм справка-рӧштшӧтъяслӧн да документъяслӧн лыддьӧг пасйӧмӧн расписка Министерствоӧ найӧс воан кадпас пасйӧмӧн.

Справка-рӧштшӧтъяссӧ да тайӧ Пӧрадокса 5 пунктын пасйӧм документъяссӧ видз-му овмӧсса тӧвар вӧчысьяс вермӧны сетны электроннӧй документъяслӧн копияясӧн, кутшӧмъясӧс эскӧдӧма электроннӧй цифрӧвӧй кырымпасӧн да «Ӧтуввез» ӧтув вӧдитчан юӧртан да телекоммуникационнӧй вез пыр, кытчӧ пырӧ Канму да муниципальнӧй услугаяслӧн (уджъяслӧн) ӧтувъя портал. Та дырйи пасйӧм справка – рӧштшӧтъяссӧ да документъяссӧ пасйӧ Министерствоса уполномочитӧм морт налӧн Министерствоӧ воан лунӧ. Распискасӧ, кӧні пасйӧма примитӧм справка-рӧштшӧтъяслӧн да документъяслӧн лыддьӧг да налӧн Министерствоӧ воан кадпас, да кутшӧмъясӧс ыстӧма «Ӧтуввез» ӧтув вӧдитчан юӧртан да телекоммуникационнӧй вез пыр, кытчӧ пырӧ Канму да муниципальнӧй услугаяслӧн (уджъяслӧн) ӧтувъя портал, Министерство ыстӧ видз-му овмӧсса тӧвар вӧчысьлы пошта пыр  документъясын пасйӧм инпас серти найӧс пасъян лунсянь 5 уджалан лунӧн.

Кор справка-рӧштшӧтъяссӧ да тайӧ Пӧрадокса 5 пунктын пасйӧм документъяссӧ ыстӧны пошта организация пыр, мукӧд организация пыр, коді нуӧ-вайӧ корреспонденция,  сэки пасйӧм справка-рӧштшӧтъяссӧ да документъяссӧ Министерствоса уполномочитӧм уджалысь пасйӧ найӧс  Министерствоӧ воан лунӧ.   Распискасӧ,  кӧні пасйӧма примитӧм справка-рӧштшӧтъяслӧн да документъяслӧн лыддьӧг да налӧн Министерствоӧ воан кадпас, да кутшӧмъясӧс ыстӧма пошта организация пыр, мукӧд организация пыр, коді нуӧ-вайӧ корреспонденция,  Министерство ыстӧ видз-му овмӧсса тӧвар вӧчысьлы пошта пыр  документъясын пасйӧм инпас серти найӧс пасъян лунсянь 5 уджалан лунӧн.
8. Документъяс видлалӧмын ӧткажитан подувъяс:

а) сетӧма абу став документ, кутшӧмъясӧс урчитӧма тайӧ Пӧрадокса 5 пунктӧн;

б) сетӧма документъяс, кӧні эмӧсь веськӧдӧмъяс, торксьӧминъяс, помаркаяс, кутшӧмъяс понда оз позь найӧс лыддьыны.

9. Субсидияяс сетӧмын ӧткажитан подувъяс: 

а) документъяссӧ сетӧма видз-му овмӧсса тӧвар вӧчысь, кодлӧн  абу инӧд тайӧ Пӧрадок серти субсидия босьтӧм вылӧ инӧд;
б) справка-рӧштшӧт эскӧдігӧн эрдӧдӧма абу стӧч юӧръяс;

в) абу сетӧма мунан воӧдз кольӧм воын видз-му овмӧсса тӧвар вӧчысьлӧн сьӧма да экономика боксянь серпас йылысь отчёт, кутшӧмӧс колӧ сетны видз-му овмӧсса тӧвар вӧчысьлы Министерствоӧ.
10.  Видз-му овмӧсса тӧвар вӧчысь, кодлы воис документъяс видлавны примитӧмын ӧткажитӧм йылысь юӧртӧм тайӧ Пӧрадокса 8 пунктын урчитӧм подувъяс серти, вермӧ мӧдысь шыӧдчыны тайӧ Пӧрадокса 5 пункт серти урчитӧм кадколастӧ тырмытӧмторъяс бырӧдӧм бӧрын.

Видз-му овмӧсса тӧвар вӧчысь, кодлы воис документъяс видлавны примитӧмын ӧткажитӧм йылысь юӧртӧм тайӧ Пӧрадокса 9 пунктлӧн «б» да «в» пунктувъясын урчитӧм подувъяс серти, вермӧ мӧдысь шыӧдчыны тайӧ Пӧрадокса 5 пункт серти урчитӧм кадколастӧ тырмытӧмторъяс бырӧдӧм бӧрын.
11. Рӧскодъяс сьӧмӧн могмӧдӧ Министерство справка-рӧштшӧтъяс, кутшӧмъясӧс сетӧма Федеральнӧй казначействолӧн Коми Республикаын веськӧдланінлы, да тайӧ Пӧрадокса 5 пунктын урчитӧм лыддьӧг серти документъяс подув вылын сьӧмкудса ассигнованиеяс мында, кутшӧмъясӧс тайӧ могъяс вылӧ урчитӧма ӧчереднӧй сьӧма во вылӧ Коми Республикаса  республиканскӧй сьӧмкудйын.

12. Федеральнӧй сьӧмкудйысь воӧм субсидияяс вуджӧдӧны Министерствоса лицевӧй тшӧтысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, видз-му овмӧсса тӧвар вӧчысьяслӧн тшӧтъяс вылӧн мунан волӧн ӧшым тӧлысь 25 лунӧдз  тайӧ Пӧрадокса 5 пунктын вынсьӧдӧм документъяс подув вылын.

13. Федеральнӧй сьӧмкудйысь босьтӧм субсидияяс лоӧны торъя могаӧсь да мӧд мог вылӧ найӧс оз позь видзны.

Кор видз-му овмӧсса тӧвар вӧчысь торкӧ тайӧ Пӧрадокӧн урчитӧм субсидияяс босьтан условиеяссӧ, сэки субсидиялысь сьӧмсӧ колӧ бергӧдны ас вӧляысь условиеяс торкӧм эрдӧдан лунсянь 30 календарнӧй лунӧн либӧ Россия Федерацияса оланпастэчас серти ёрд пыр.

14. Кор мунан сьӧма воын содӧны тайӧ Пӧрадокса 4 пунктын урчитӧм туйвизьяс серти субсидияяслӧн ставкаясыс, сэки Министерство тайӧ пунктын пасйӧм субсидияясса ставкаяслӧн лӧсялана вежсьӧмъяс пыртан лунсянь 30 уджалан лунӧн выльысь арталӧ субсидияяссӧ да вуджӧдӧ субсидияяссӧ аслас лицевӧй тшӧтысь видз-му овмӧсса тӧвар вӧчысьяслӧн тшӧтъяс вылӧ, кодъяслы шуӧма сетны субсидия, субсидия вуджӧдан лун вылӧ кӧ пасйӧм видз-му овмӧсса тӧвар вӧчысьясӧс абу киритӧма прӧдукция, сырьё да сёян-юан вӧчысьяслӧн реестрысь. 

15.Канму отсӧг вылӧ федеральнӧй сьӧмкудйысь босьтӧм субсидияяс условиеясӧ, могъясӧ да пӧрадокӧ кутчысьӧм бӧрся видзӧдӧны Министерство да тайӧ Пӧрадокса 1 пунктын пасйӧм нормативнӧй инӧда актъяс серти  уполномоченнӧйяс, канму сьӧма контроль органъяс. 

16. Тайӧ Пӧрадок олӧмӧ пӧртӧм могысь Министерствоӧн вынсьӧдӧм нормативнӧй инӧда актъяссӧ йӧзӧдӧны урчитӧм пӧрадок серти «Ӧтуввез» ӧтув вӧдитчан юӧртан да телекоммуникационнӧй везйын Министерстволӧн официальнӧй сайт вылын найӧс примитан лунсянь 3 уджалан лунӧн.
Вудж. Коснырева Е.Г., 9775пас


